
				এই পাতাটির মুদ্রণ সংশোধন করা প্রয়োজন। 
জীবনে জ্বাল অমর দীপ তব অনন্ত আশা,
মরণ অন্তে হৌক তোমারি চরণে স্থপ্রভাত লহ লহ মম সব আনন্দ সকল প্রীতি গীতি হৃদয়ে বাহিরে একমাত্ৰ তুমি আমার নাথ ।
_ _
রক্ষা কর হে ।
আমার কৰ্ম্ম হইতে আমায় রক্ষা কর হে ॥ আপন ছায়া আতঙ্কে মোরে করিছে কম্পিত হে, আপন চিন্তা গ্রাসিছে, আমায় রক্ষা কর হে । প্রতিদিন আমি আপনি রচিয়া জড়াই মিথ্যা জালে,
ছলন-ডোর হইতে মোরে রক্ষা কর হে ॥
অহঙ্কার হৃদয়দ্বার রয়েচে রোধিয়া হে ।
আপন হ’তে আপনায় মোরে রক্ষা কর হে ॥
আছে দুঃখ আছে মৃত্যু, বিরহদহন লাগে ; তবুও শান্তি তবু আনন্দ, তবু অনন্ত জাগে ৷ তবু প্রাণ নিত্যধারা, হাসে সূৰ্য্য চন্দ্র তারা,
বসন্ত নিকুঞ্জে আসে বিচিত্র রাগে ॥

